
Zehaztugabea

1. maila

IRAKASGAIAREN AZALPENA ETA TESTUINGURUA ZEHAZTEA

Ikasgai honen xedea ikasleari Euskal Pilotaren eta Tenisaren inguruko ikuspegi orokorra eskaintzea izango da, betiere, 
kirol diziplina hauei aplikatutako oinarrizko prestakuntza zientifikoa eskuratzeko. Halaber, formazio aldian heziketa tresna 
moduan erabiltzeko oinarrizko zioak ezagutu eta aplikatzeko gaitasuna landu nahi da, joko-araudiaren araberako egitura 
ezagutuz, joko-ekintzaren ezaugarriak menperatuz eta hastapenean aplikatu ahal izateko baliabide didaktikoez baliatuz. 
Ikasleari eskatutako gaitasunak bi kiroletan aplikatuko dira, hastapenean dituzten erabilerak ahalbideratuko direlarik.

GAITASUNAK / IRAKASGAIA IKASTEAREN EMAITZAK

IKASGAIKO GAITASUN ESPEZIFIKOAK

1. Aurkaridun kirolen egitura, arauak eta materialak ezagutu eta barneratu: Tenisa eta Euskal Pilota.

IKASKUNTZA EMAITZAK 1-Ikasleek euskal pilotako eta teniseko egituraren berdintasun eta ezberdintasun ezaugarriak 
identifikatu eta jakingo ditu, oinarrizko arauak eta pilota zein erremintak adin talde ezberdinen arabera ezberdinduz, kirol 
diziplina hauen oinarriak gizarteari helarazi eta kultur transmisioan laguntzeko.



2. Tenisa eta Euskal Pilota aurkaridun kiroletan ekiteko printzipioak eta ebazpen moduak barneratu.

IKASKUNTZA EMAITZAK 2- Ikasleek euskal pilotako eta teniseko joko ekintzaren alderdi nagusiak ezagutuko ditu, 
espezialitate eta adin talde ezberdinen araberako joko patroiak identifikatuko dituzte, erabiltzaile mota ezberdinei 
egokitutako espezialitateak proposatu eta berauen jokoa garatzen laguntzeko.



3. Tenisa eta Euskal Pilota aurkaridun kiroletan ikaskuntza-progresioak diseinatu eta garatu, oinarrizko konpetentzia 
motorra barneratzeko prozesua aztertuz eta ulertuz.

IKASKUNTZA EMAITZAK 3-Ikasleek kirol diziplina hauek irakasteko baliabideak eskuratuko dituzte joko-ebaluazioatik 
abiatuta, irakaslearen parte hartzeari edo espazio-denboraren kudeaketari dagozkionak zein irakasteko metodologiaren 
barnean, ikasleen joko-ezaugarriak identifikatu eta helburuak eta edukiak edo ariketak diseinatu eta garatzeari 
dagozkionak. Modu honetan, gizarteko erabiltzaile ezberdinen beharren araberako plangintzak sustatu ahalko dituzte.



ZEHARKAKO GAITASUNAK

1. G018 Informazioaren eta komunikazioaren teknologiak (IKT) JFKZren esparruan aplikatzen jakitea. Gaitasun hau landu,
ebaluatu eta kalifikatu egingo da.

IKASKUNTZA EMAITZAK 1-Ikasleek euskal pilotarekin edo tenisarekin zerikusia duten arloak jorratzeko blog hezigarri 
bat eta bideo hezigarri bat sortzen ikasiko dute, IKT ezberdinak talde lanean diseinatu eta sortuz, gizarteko erabiltzaile 
ezberdinei baliabide teknologiko hauen bidez dituzten beharrei erantzuteko.



2. G022 Printzipio etikoak jarduera profesionalean. Gaitasun hau landu egingo da.

CONTENIDOS TEÓRICO-PRÁCTICOS

1. Euskal Pilotaren eta Tenisa kirol diziplinak

- Euskal pilotaren eta tenisaren definizioa eta ezaugarriak

- Euskal pilotaren eta tenisaren barne eta kanpo logika: berdintasunak eta ezberdintasunak

- Euskal Pilotaren eta Tenisaren jatorria eta eboluzioa



2. Euskal Pilotaren beste egiturak eta ekite esparruak: aukera aniztasuna

- Desafioa/akordioa: abantaila eta desabantailaren bidezko orekatzea

- Joko tradizionala: taldeak erabakitzen du

- Kooperazio jolasa: errepikapenaren gozamena

- Kirol egokitua eta inklusioa euskal pilotan

- Genero ikuspegia euskal pilotan

- Eskola kirola eta euskal pilota

- Aisialdia eta euskal pilota  



3. Teniseko eta Euskal Pilotako jokamolde ezberdinen joko-ekintza

- Joko ekintzaren zio nagusiak aurkaridun pilota kiroletan

- Tenisa bat baten aurka

- Tenisa bi biren aurka

- Eskuhuskako jokamoldeak

- Palako jokamoldeak

- Xisterako jokamoldeak

- Xarea jokamoldea

KALIFIKAZIOKO TRESNAK ETA EHUNEKOAK

- Joko zuzenak

- Fronteniseko jokamoldeak



4. Euskal Pilotaren eta Tenisaren ikaskuntza-irakaskuntza prozesua

- Irakaskuntza metodo ezberdinen azterketa

- Tenisean jokatzen ikasteko metodoa

- Euskal Pilotan ikasteko ikaskuntza-irakaskuntza prozesua: aldi bakoitzeko ezaugarriak, helburuak eta edukiak.

- Hezitzailearen parte hartzea euskal pilotaren eta tenisaren irakaskuntzan

- Espazioaren eta denboraren kudeaketa euskal pilotaren eta tenisaren irakaskuntzan

- Parte hartzaileen antolaketa euskal pilotaren eta tenisaren irakaskuntzan

- Erabaki hartzearen garrantzia euskal pilota eta teniseko ariketen diseinuan

- Pilota eta erreminten ezagutza aldi ezberdinen arabera



5. Euskal Pilotaren eta Tenisaren ikaskuntza-irakaskuntza prozesuaren araberako ikasleen joko-ebaluazioa

- Ebaluazio tresna ezberdinak eta berauen erabilera euskal pilotaren eta tenisaren irakaskuntzan

- Behaketaren erabilera joko-ebaluazioan

- Hasiberrien ebaluazioa euskal pilotaren eta tenisaren irakaskuntzan

- Aldi bakoitzeko partaideen joko-ebaluazioa euskal pilotaren eta tenisaren irakaskuntzan

METODOLOGIA
Eskola magistraletan Euskal Pilotaren eta Tenisaren egitura, ezaugarriak, definizioa, jatorria eta  eboluzioaz gain, 
ikaskuntza-irakaskuntza prozesuaren ezaugarri, helburu eta edukiak jorratuko dira. Euskal pilotako zatian irakasle eta 
ikasleen zein ikasleen arteko elkarrekintza sustatuko da, metodologia aktiboak erabiliz.  



Gelako praktiketan, Euskal Pilotaren atalari dagokionez, ikaskuntza-irakaskuntza prozesuko edukiak eta ebaluazioa 
jorratzeko jarduerak, jolas kooperatiboa, joko tradizionala, desafioa eta kirol egokituari dagozkion jarduerak landuko dira. 
Kasu honetan ere, metodologia aktiboak erabiliz eta ikaskuntza kooperatiboaren bidez gauzatuko da. Tenisean 
ikaskuntza-irakaskuntza prozesuko eta joko-ekintzako edukiak landuko dira.



Landa praktiketan, Euskal Pilotaren atalari dagokionez, espezialitate ezberdinetako joko-ekintza ezagutu eta praktikan 
jartzera bideratutako jarduerak burutuko dira. Kasu honetan ere, metodologia aktiboak erabiliz eta ikaskuntza 
kooperatiboaren bidez gauzatuko da. Tenisean ikaskuntza-irakaskuntza prozesuko eta joko-ekintzako edukiak landuko 
dira.


IRAKASKUNTZA MOTAK

Legenda: M: Magistrala S: Mintegia GA: Gelako p.

GL: Laborategiko p. GO: Ordenagailuko p. GCL: P. klinikoak

TA: Tailerra TI: Tailer Ind. GCA: Landa p.

M S GA GL GO GCL TA TI GCA

30 40 20

45 60 30

Eskola mota

Ikasgelako eskola-orduak

Horas de Actividad No Presencial del Alumno/a

EBALUAZIO-SISTEMAK

 - Ebaluazio jarraituaren sistema
 - Azken ebaluazioaren sistema

Euskal Pilotaren atalak notaren %50eko balioa izango du eta Tenisaren atalak beste %50a. Ikasgaiaren amaierako nota 
eskuratzeko bi atalak gainditu beharko dira gutxieneko 5 puntu eskuratuz bakoitzean.



Euskal pilotan etengabeko ebaluazioa hautatzen dutenek irakaslearekin lortu nahi duten nota zehazteko kontratu 
pedagogikoa sinatuko dute. Kontratu hori lehenengo hiru asteetan negoziatuko da eta ikaslearen zein irakaslearen 
betebeharrak zehaztuko dira bertan. Laugarren astean kontratua sinatuko dute bi aldeek. Nota bakoitzak eskakizun 
ezberdina izango du probei dagokionez, hau da, nota bakoitzeko hainbat irizpide adostuko dira eta horiek bete beharko 
dituzte ikasgaian zehar. Probak ondorengoak izango dira: 

  a) Bakarkako bost proba: ikaskuntza-irakaskuntza prozesua (%10), euskal pilotaren berdintasun eta ezberdintasunak 
zein espezialitateak (%30), lau blogen inguruko iruzkinak (gai/ez gai), IKTaren autokalifikazioa (%10) eta bikain atera nahi 
dutenek orri-bilduma (gai/ez gai), garatu beharreko idatzizko proben edo lanen bidez.


OHIKO DEIALDIA: ORIENTAZIOAK ETA UKO EGITEA

 - Garatu beharreko proba idatzia %  20
 - Banakako lanak %   5
 - Talde lanak (arazoen ebazpenak, proiektuen diseinuak) %  75

  b) Taldekako hiru proba: ikaskuntza-irakaskuntza prozesuko ebaluazio-ariketak (%10), desafioa (gai/ez gai) eta galdera
bat erantzuteko blog baten diseinua eta garapena (%40), praktikak eginez edo teknologia berriak erabiliz. 



Aurrez aipatutako zortzi probak eskoletan zein eskolaz kanpo gauzatuko dira, bakarkakoak saio magistraletan zein 
eskolaz kanpo eta taldekakoak, gelako praktiketan zein eskolaz kanpo. Bikain atera nahi izanez gero, orri bilduma batean 
jasoko diren bi zeregin aurkeztu beharko dira: a) literatura zientifikoko bost artikulu erabiliz euskal pilotako alderdiren bat 
garatu edo eraldatu, eta b) ikasgaiaren balorazio kritikoa. Amaierako nota eskuratzeko atal eta proba bakoitza 5 batekin 
gainditu beharko da. Probaren bat gainditu ezean, gutxienez beste aukera bat eskainiko da ohiko deialdia baino lehen 
(orduz kanpo). Bestela, ohiko deialdian gainditu gabeko probak errekuperatu beharko dira. Ohiko deialdian Covid-19ak 
sortutako larrialdi egoeragatik edo antzerako arrazoiren bategatik probak ezin badira idatziz egin, ahoz eta 
bideokonferentzia bidez egingo dira.  

 

Eskoletara etortzen ez direnek, hau da, ebaluazio jarraitua egingo ez dutenek, amaierako azterketa batean (%60) gauzatu
beharko dituzte aurrez deskribatutako probak (blogaren lana eta iruzkinak, IKTaren autokalifikazioa eta orri-bilduma ezik 
gainerakoak). Kasu honetan, ikasgaiko eduki guztiak garatu beharreko idatzizko azterketa baten bidez ebaluatuko dira. 
Ohiko deialdian Covid-19ak sortutako larrialdi egoeragatik edo antzerako arrazoiren bategatik probak ezin badira idatziz 
egin, ahoz eta bideokonferentzia bidez egingo dira. Era berean, derrigorrezkoa izango da aurrez aipatutako blogaren lana
bakarka egitea (%40), ohiko deialdiaren (gainditu ezean, ezohiko deialdiaren) egunean edo lehenago entregatuz (URLa 
irakasleari bidaliz). 



Tenisari dagokionez, ebaluazio jarraitua aukeratzen dutenek bi talde-lan entregatu beharko dituzte: ikaskuntza-
irakaskuntza prozesuko saio batzuk sortu eta DVD batean entregatu (notaren %70a)eta tenis eskola baten programazio 
bat hastapen mailako talde batean (notaren %30a). Bi zatiak gainditu beharko dira atal honen amaierako nota 
eskuratzeko.

Ebaluazio jarraitua hautatzen ez dutenek bi proba burutu beharko dituzte: ikaskuntza-irakaskuntza prozesuko saio batzuk
sortu eta DVD batean entregatu (notaren %30a) eta irakasgaian landutako edukien inguruko garatu beharreko idatzizko 
amaierako azterketa (notaren %70a). Kasu honetan ere, bi zatiak gainditu beharko dira atal honen amaierako nota 
eskuratzeko.



Ikasleak etengabeko ebaluazioari uko egiten diola jasotzen duen idatzi bat aurkeztu beharko dio irakasgaiaren ardura 
duen irakasleari eta, horretarako, bederatzi asteko epea izango du ikastegiko eskola egutegian zehaztutakoarekin bat 
lauhilekoa hasten denetik kontatzen hasita. Mezu elektroniko bidez jakinaraztea ere onartuko da.



Deialdiari uko egiteari dagokionez, kontuan izan ondorengoa:

  1) Deialdiari uko egiten dioten ikasleek «aurkezteke» kalifikazioa jasoko dute.

  2) Etengabeko ebaluazioaren kasuan, deialdiari uko egin nahi dioten ikasleek kasuan kasuko irakasgaiaren irakaskuntza
aldia bukatu baino, gutxienez, hilabete lehenago egin beharko dute eskaria. Eskari hori idatziz aurkeztu beharko zaio 
irakasgaiaren ardura duen irakasleari.

  3) Azken ebaluazioaren kasuan, azterketa egun ofizialean egin beharreko probara ez aurkezte hutsak ekarriko du 
automatikoki kasuan kasuko deialdiari uko egitea.



Ebaluazioa ez prezentziala egin beharko balitz, antolaketa-egokitzapenak egingo dira 2020-2021 Irakaskuntzarako 
Egokitzapen Planaren gomendioei jarraituz eta dagokien egutegi eta egitarauan (https://www.ehu.eus/eu/ehu-
edonondik/ebaluazioa).

Ebaluazioa eta ikasketen ohiko printzipio etikoen urratzea eginez gero, kalifikazioa ZERO izango da (0.0 - 
SUSPENTSOA).

EZOHIKO DEIALDIA: ORIENTAZIOAK ETA UKO EGITEA

-Etengabeko ebaluazioan proba bat gainditu ez dutenek, ohiko deialdia baino lehen aukera bat izango dute proba hori 
gainditzeko. Era berean, ohiko deialdian izango dute bigarren aukera berau gainditzeko. Bigarren aukera honetan gainditu
ezean, gainditutako proben kalifikazioak gordeko zaizkie eta ezohiko deialdian egin beharko dituzte berriro gainditu 
gabeko probak. Idatziz egingo dira gainditu gabeko probak, baina Covid-19ak sortutako larrialdi egoeragatik edo 
antzerako arrazoiren bategatik probak ezin badira idatziz egin, ahoz eta bideokonferentzia bidez egingo dira.

- Azken ebaluazioaren sistema hautatu dutenek, ohiko deialdian ez badituzte ebaluatzeko probak edo/eta blogaren lana 
gainditzen ezohikoan errepikatu beharko dituzte. Hori bai, ezohiko deialdian, azken ebaluazioaren kasuan, azterketa egun
ofizialean egin beharreko probara ez aurkezte hutsak ekarriko du automatikoki kasuan kasuko deialdiari uko egitea. Kasu 
honetan ere, Covid-19ak sortutako larrialdi egoeragatik edo antzerako arrazoiren bategatik probak ezin badira idatziz 
egin, ahoz eta bideokonferentzia bidez egingo dira.


Euskal Pilotaren zatian hainbat material erabiltzea gomendatzen da. Material hau eGela plataforma birtualean eta ikasleek
taldean sortu beharreko edublogaren ezaugarriak eta ebaluazio irizpideak agertzen diren irakasleak sortutako edublogean
aurki daiteke.  

NAHITAEZ ERABILI BEHARREKO MATERIALAK

